
   Эс ман пекех пурнасшăн пулнă...

Лартса ӳстернĕ йывăçсем.

Вăйăсенче — вылянă, кулнă,

Юрланă çепĕç юрăсем.



Эс ман пекех пурнасшăн пулнă...

Юратнă аслă çĕршыва.

Пĕр шикленмесĕр вут пек çуннă

Телей парасшăн халăха.



Эс ман пекех пурнасшăн пулнă...

Çырма пуçланă кĕнекӳ

Вĕçне çитмесĕр выртса юлнă —

Пушах халь санăн кĕрекӳ.



Çулсем иртеççĕ, вăхăт — ватă...

Кунсем ишеççĕ ĕмĕре.

Эс пурнăçра та, сăввăмра та

Пурнатăн çирĕм иккĕрех.

  